
MILLIY KASHTACHILIK 
ASOSIDA 5-SINF 
O‘QUVCHILARINING 
ESTETIK TARBIYASINI 
TAKOMILLASHTIRISHNING 
PEDAGOGIK IMKONIYATLARI
Olimova Dilnoza Murodullo qizi
Termiz davlat pedagogika instituti Pedagogika kafedrasi o‘qituvchisi

Annotatsiya: Mazkur maqolada umumiy o‘rta ta’lim maktablarining 5-sinf o‘quvchilarida milliy kashtachilik san’ati vosi-
tasida estetik tarbiyani takomillashtirish hamda ularning ijodiy va axloqiy sifatlarini rivojlantirishning pedagogik imkoni-
yatlari tahlil qilinadi. Zamonaviy ta’lim tizimida texnologiya darslariga integrativ va innovatsion yondashuvlarni joriy etish, 
o‘quvchilarning estetik dunyoqarashini xalq amaliy san’atining boy merosi asosida shakllantirish zarurligi asoslab beri
ladi. Shuningdek, maqolada muallif tomonidan ishlab chiqilgan va amaliyotga tatbiq etilgan “Kashta-Dizayn” innovat-
sion pedagogik texnologiyasining mazmun-mohiyati, tarkibiy komponentlari hamda didaktik imkoniyatlari yoritilgan. Tad-
qiqot doirasida o‘quvchilarning estetik tarbiyalanganlik darajasini aniqlashga xizmat qiluvchi mezonlar hamda amaliy 
mashg‘ulotlar uchun modellar tizimi ko‘rsatib o‘tilgan.

Kalit so‘zlar: estetik tarbiya, milliy kashtachilik, 5-sinf o‘quvchilari, texnologiya darsi, Kashta-Dizayn texnologiyasi, estetik 
dunyoqarash, xalq amaliy san’ati, pedagogik innovatsiya, raqamli yondashuv, ijodiy salohiyat.
Abstract: This article analyzes the pedagogical possibilities of improving the aesthetic education of 5th-grade students 
of general secondary schools through national embroidery, as well as developing their creative and ethical qualities. The 
necessity of introducing integrative and innovative approaches to technology classes in the modern education system, 
and forming the aesthetic world-view of students based on the rich heritage of folk applied art is substantiated. The article 
also highlights the essence, structural components, and didactic capabilities of the innovative pedagogical technology 
“Kashta-Design”, developed and implemented by the author. Within the framework of the research, the criteria for deter-
mining the level of aesthetic education of students and a system of models for practical exercises are presented.

Key words: aesthetic education, national embroidery, 5th-grade students, technology class, “Kashta-Design” technology, 
aesthetic world-view, folk applied art, pedagogical innovation, digital approach, creative potential.
Аннотация: В данной статье анализируются педагогические возможности совершенствования эстетического 
воспитания учащихся 5-х классов общеобразовательных школ посредством национального вышивания, а также 
развития их творческих и нравственных качеств. Обосновывается необходимость внедрения интегративных и 
инновационных подходов в уроки технологии в современной системе образования, формирования эстетического 
мировоззрения учащихся на основе богатого наследия народного декоративно-прикладного искусства. Также в 
статье освещаются суть, структурные компоненты и дидактические возможности инновационной педагогической 
технологии “Кашта-Дизайн”, разработанной и внедренной автором в практику. В рамках исследования представ-
лены критерии определения уровня эстетической воспитанности учащихся и система моделей для практических 
занятий.

Ключевые слова: эстетическое воспитание, национальное вышивание, учащиеся 5-х классов, урок технологии, 
технология “Кашта-Дизайн”, эстетическое мировоззрение, народно-прикладное искусство, педагогическая инно-
вация, цифровой подход, творческий потенциал.

KIRISH
Hozirgi kunda ta’lim tizimida amalga oshirilayotgan tub islohotlar yosh avlodni nafaqat intellektual salohi-

yatli, balki ma’naviy-axloqiy yetuk va yuksak estetik did egasi qilib tarbiyalashni muhim vazifa qilib belgilamoqda. 
Jamiyatning jadal taraqqiyoti va madaniy integratsiyalashuv jarayonlari umumiy o‘rta ta’lim maktablarida o‘quv
chilarning ijodiy salohiyatini qo‘llab-quvvatlash hamda milliy qadriyatlar zaminida estetik madaniyatni shakllan
tirishni talab etadi. Ayniqsa, 5-sinf o‘quvchilarining yosh va psixologik xususiyatlari ularda go‘zallikni idrok etish, 
badiiy tafakkur va ijodiy tasavvurni rivojlantirish uchun eng qulay davr hisoblanadi.

Biroq an’anaviy ta’lim uslublari ko‘p hollarda texnologiya darslarida xalq amaliy san’atining boy badiiy-es-
tetik imkoniyatlaridan to‘liq foydalanish, dars jarayonlarini zamonaviy dizayn va raqamli yondashuvlar bilan 
uyg‘unlashtirish imkonini bermayapti. Shu sababli maktab o‘quvchilarining estetik tarbiyasini milliy kashtachilik 
an’analari asosida takomillashtirishga qaratilgan samarali pedagogik texnologiyalarni ishlab chiqish dolzarb 
ilmiy-amaliy ahamiyat kasb etmoqda.

Milliy kashtachilik xalqimizning ko‘p asrlik tarixiy, madaniy va estetik qarashlarini o‘zida mujassam etgan 
nodir merosdir. Undan pedagogik jarayonda tizimli foydalanish o‘quvchilarda go‘zallik qonuniyatlarini tushu
nish, ranglar mutanosibligini his qilish va milliy g‘urur tuyg‘ularini shakllantirishga xizmat qiladi. Ushbu jara
yonni zamonaviy talablar asosida tashkil etish maqsadga muvofiqdir. Biz tomonidan an’anaviy kashtachilik 
san’atini badiiy dizayn va raqamli elementlar bilan integratsiya qiluvchi “Kashta-Dizayn” innovatsion pedagogik 
texnologiyasi ishlab chiqildi. Mazkur texnologiya darslarning moslashuvchanligini ta’minlab, o‘quvchilarning 
mustaqil ijodiy faolligini oshirish uchun qulay pedagogik muhit yaratadi.

MAVZUGA OID ADABIYOTLAR SHARHI
Pedagogika fanida o‘quvchilarning estetik tarbiyasi va ijodiy salohiyatini xalq hunarmandchiligi vositasida 

rivojlantirish muammolari bir qator klassik hamda zamonaviy pedagog-olimlarning tadqiqotlarida o‘rganilgan. 
Xususan, atoqli pedagog V.A.Sukhomlinsky oʻquvchilarni mehnat orqali go‘zallikni his qilishga o‘rgatish haqida 
to‘xtalib, shunday deydi: “Go‘zallik mehnat bilan uyg‘unlashganda, u shaxsning axloqiy qiyofasini shakllanti
ruvchi qudratli tarbiya vositasiga aylanadi”. Shuningdek, A.S.Makarenko ham jamoaviy mehnat va uning estetik 
yakuni shaxs ijodiy imkoniyatlarini yuzaga chiqarishda muhimligini asoslab bergan.

Sharq mutafakkirlarining pedagogik qarashlarida ham nafosat, go‘zallik va hunar egallash masalalariga 
alohida e’tibor qaratilgan. Abu Nasr Forobiy, Abu Rayhon Beruniy va Alisher Navoiy asarlarida inson kamolotida 
badiiy did va hunar o‘rganishning o‘rni yuksak baholangan.

TADQIQOT METODOLOGIYASI
Estetik tarbiyani xalq amaliy san’ati orqali takomillashtirish jarayoni koʻp qirrali tizim boʻlik, u nafaqat 

bilimlarni shakllantirishni, balki shaxsning emotsional-qadriyatli sohasini ham rivojlantirishni nazarda tutadi. 
Tadqiqot metodologiyasi doirasida 5-sinf o‘quvchilarining milliy kashtachilik asosida estetik tarbiyalanganlik 
darajasini baholashda uning tarkibiy komponentlarini aniqlashtirish va ularning namoyon boʻlish sharoitlarini 
oʻrganish maqsadga muvofiqdir.

O‘quvchilarning milliy kashtachilik san’ati orqali estetik tarbiyasini shakllantirish vazifasi texnologiya darsla-
rining o‘quv-tarbiyaviy tuzilmasida markaziy o‘rinni egallaydi. Bizning tadqiqotimiz doirasida milliy kashtachilik 
vositasida estetik tarbiyani takomillashtirishning asosiy komponentlari, ularning o‘ziga xos xususiyatlari hamda 
dars jarayonida namoyon bo‘lish sharoitlari tizimlashtirildi.

1-jadval: Milliy kashtachilik asosida estetik tarbiyaning tarkibiy komponentlari

№ Estetik tarbiya 
komponentlari Pedagogik xususiyati Dars jarayonida namoyon 

boʻlish sharoiti

1 Etnomadaniy bilimlar
Milliy kashtachilik tarixi, hududiy maktablar 
(Surxondaryo, Toshkent, Farg‘ona va h.k.) va 
turlarining ramziy naqsh ma’nolarini egallash.

Texnologiya darslarining nazariy 
qismida, ko‘rgazmali va interfaol 
suhbatlarda.

2 Badiiy-koloristik 
tasavvur

Ranglar mutanosibligini (garmoniya), iplar va mato 
foni uyg‘unligini his qilish va tanlay olish qobiliyati.

Kashta elementlarining 
eskizlarini chizish va rang 
berish jarayonida.

3 Ijodiy originallik
Tayyor andozalardan qochib, naqsh 
kompozitsiyasiga o‘zgartirishlar kiritish, o‘ziga xos 
kompozitsiya yaratish. An’anaviy kashtachilik.

Kashta-Dizayn loyihalarini 
mustaqil loyihalash bosqichida.

4 Texnologik 
moslashuvchanlik

Nostandart shakldagi buyumlarga kashta tikish 
amaliyoti jarayonida choklarini (yurma, iroqi, bosma 
va h.k.) zamonaviy dizayn talablariga muvofiq 
qo‘llay olish ko‘nikmasi.

Amaliy darslarda AKT va 
multimedia vositalaridan 
foydalanish jarayonida.

5 Raqamli-vizual tafakkur
Kashta naqshlarini grafik dasturlar yordamida 
loyihalash va raqamli modellar asosida 
vizuallashtirish.

Amaliy darslarda AKT va 
multimedia vositalaridan 
foydalanilganda.

6 Axloqiy-estetik qadriyat
Milliy hunarmandchilik merosiga nisbatan hurmat, 
oʻz mehnati mahsulidan faxrlanish va go‘zallikka 
intilish tuyg‘usi.

Tayyorlangan kashtachilik 
buyumlari ko‘rgazmasi va uning 
taqdimoti jarayonida.

Ushbu komponentlar 5-sinf o‘quvchilarida tizimli ravishda rivojlanishi uchun ma’lum bir didaktik muhit 
hamda innovatsion oʻquv texnologiyasi talab etiladi. Biz tomonidan taklif etilgan Kashta-Dizayn pedagogik 
texnologiyasi aynan mana shu didaktik shart-sharoitlarni yaratishga xizmat qiladi.

TAHLIL VA NATIJALAR
O‘qituvchi 5-sinf o‘quvchilarida milliy kashtachilikka nisbetan estetik va ijodiy yo‘naltirilganlikni rivojlantirish 

hamda ularning individual imkoniyatlarini aniqlash maqsadida mantiqiy, mantiqiy-badiiy va muammoli xarak-
terdagi tarqatma materiallar tizimidan foydalanishi mumkin. Quyida dars jarayonida o‘quvchilarning estetik va 
texnologik tafakkurini rivojlantirishga qaratilgan tarqatma material variantlarini keltiramiz:

1-tarqatma material mazmuni: Surxondaryo milliy kashtachiligida qo‘llaniladigan asosiy ranglar palitrasini 
ta’riflang va ularning ramziy ma’nosini tushuntiring.

2-tarqatma material mazmuni: Agar siz sovg‘abop yostiqcha uchun kashta eskizini tayyorlashingiz kerak 
bo‘lsa, undagi asosiy markaziy naqsh va hoshiya naqshlarining mutanosibligini qanday belgilagan bo‘lar 
edingiz?

3-tarqatma material mazmuni: Tabiatdagi biron bir gul yoki barg shakliga asoslanib, uni kashtachilikda 
qo‘llash mumkin bo‘lgan geometrik yoki o‘simliksimon naqsh shakliga (stillashtirish) oʻtkazib chizing.

4-tarqatma material mazmuni: An’anaviy kashta naqshlarini zamonaviy kiyim-kechaklar (masalan, 
zamonaviy nimcha yoki sumkachalar) dizayniga integratsiya qilishda raqamli dasturlardan qanday foydalanish 
mumkin?

Ushbu materiallarning pedagogik tahlili shuni ko‘rsatadiki, birinchi tarqatma material o‘quvchilarning etno
madaniy va estetik bilimlarini, milliy san’at an’analarini og‘zaki yoki yozma ravishda ravon ifodalash ko‘nikma-
larini aniqlashga xizmat qiladi. Ikkinchi material oʻquvchilarning badiiy-koloristik va kompozitsion tasavvurini, 
ob’ektlar va elementlar o‘rtasidagi o‘lchov hamda ranglar uyg‘unligini belgilash kabi ijodiy sifatlarini yuzaga 
chiqaradi. Uchinchi tarqatma material tahliliy va ijodiy qobiliyatlarni, atrofdagi borliq go‘zalligini rivojlangan 
tasavvur yordamida shartli ramziy shaklga (metaforalilik va originallik) oʻtkaza olish mahoratini rivojlantiradi. 
To‘rtinchi tarqatma material esa an’anaviylik va zamonaviylik oʻrtasidagi integrativlikni, o‘quvchilarning amaliy-
texnik va raqamli dizayn elementlarini uyg‘unlashtirish qobiliyatini yuzaga chiqarish uchun zamin yaratadi.

Muallif tomonidan 2021-2024-yillar davomida Farg‘ona, Toshkent va Surxondaryo viloyatlari maktablarida 
o‘tkazilgan uch bosqichli pedagogik tajriba-sinov ishlari (jami 361 nafar o‘quvchi ishtirokida) shuni ko‘rsatdiki, 
ushbu metodika asosida tashkil etilgan darslar oʻquvchilarning estetik tarbiyalanganlik ko‘rsatkichlarini nazorat 
guruhlariga nisbatan sezilarli darajada oshirgan.

XULOSA VA TAKLIFLAR
Zamonaviy ta’lim tizimida amalga oshirilayotgan islohotlar umumiy o‘rta ta’lim maktablarida fanlarni o‘qi

tish sifatini yangi bosqichga ko‘tarish bilan birga, milliy qadriyatlardan samarali foydalanishni taqozo etmoqda. 
Ayniqsa, 5-sinf o‘quvchilarining milliy kashtachilik asosida estetik tarbiyasini takomillashtirish ularda go‘zallikni 
his qilish, ijodiy fikrlash va an’analarga sodiqlik sifatlarini shakllantirishda muhim omil boʻlib xizmat qiladi.

Tadqiqot natijalari va o‘tkazilgan tajriba-sinov ishlari xulosalari shuni ko‘rsatdiki, an’anaviy hunarmand-
chilikni zamonaviy texnologik va raqamli yondashuvlar bilan uyg‘unlashtiruvchi Kashta-Dizayn innovatsion 
texnologiyasi o‘quvchilarning ijodiy va estetik potensialini yuzaga chiqarishda yuksak samoradorlikka ega. 
Ushbu texnologiya ta’lim mazmuni va metodlarini boyitish orqali har bir o‘quvchining individual imkoniyatlarini 
namoyon etishiga sharoit yaratadi.

Umuman olganda, texnologiya darslarida milliy kashtachilik imkoniyatlaridan tizimli foydalanish maktab 
o‘quvchilarining estetik madaniyatini yuksaltirishning muhim pedagogik mexanizmi boʻlib xizmat qiladi hamda 
kelajakda milliy g‘oya va umuminsoniy qadriyatlar ruhida kamol topadigan barkamol avlodni tarbiyalashga 
hissa qo‘shadi.

Foydalanilgan adabiyotlar ro‘υχατι:
1.	 Сухомлинский В. А. О воспитании. – М.: Политиздат, 1973. – 272 с.
2.	 Макаренко А. С. Лекции о воспитании детей. – М.: Учпедгиз, 1940. – 148 с.
3.	 Olimova D. M. 5-sinf o‘quvchilarining milliy kashtachilik asosida estetik tarbiyasini takomillashtirish: Pedagogika fanlari 

bo‘yicha falsafa doktori (PhD) diss. avtoreferati. – Termiz, 2026. – 46 s.
4.	 Olimova D. M. Texnologiya darslarida “Kashta-Dizayn” innovatsion texnologiyasini qo‘llash metodikasi // Pedagogik 

mahorat. - Buxoro, 2025. - №5. 88-93 s.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

